
1.0 PENGENALAN 
 

1.1 Garis Panduan Pelupusan Komponen Binaan  merupakan dokumen 

sokongan kepada Tatacara Pelupusan Aset Tak Alih (TPATA) 

Kerajaan, Bab G - Pelupusan Aset serta amalan terbaik di dalam 

pengurusan aset. 

1.2 Dokumen ini menjelaskan kaedah dan tanggungjawab agensi-agensi 

yang terlibat dalam melaksanakan kerja pelupusan. 

 

 
2.0 LATAR BELAKANG 

 
Komponen binaan daripada aset tak alih kerajaan perlu dilupuskan dengan 

cara yang betul dan sistematik untuk memastikan Jabatan Kerajaan tidak 

menyimpan aset yang tidak boleh diguna atau tidak diperlukan; menjimatkan 

ruang penyimpanan; membolehkan aset milik Kementerian/Jabatan 

dipindahkan kepada Kementerian/Jabatan yang lain supaya kerajaan akan 

mendapat pulangan/hasil yang terbaik.  

 

Kegagalan Kementerian/Jabatan untuk melupuskan komponen binaan 

tersebut akan memberi kesan terhadap pengurusan ruang dan seterusnya 

mengakibatkan pertambahan kos operasi dan penyenggaraan. 

 

 

3.0 OBJEKTIF 
 

    Dokumen ini diwujudkan bertujuan untuk: 

 

3.1 Memastikan kementerian atau agensi mengeluarkan komponen   

binaan daripada milikan, kawalan, simpanan dan rekod mengikut  

kaedah yang ditetapkan. 

4.0 SKOP 
 

Komponen binaan daripada aset tak alih kerajaan; 

 

4.1 Merangkumi semua sistem/peralatan mekanikal, elektrikal, senibina, 

 sivil, utiliti dan lain-lain di mana komponen binaan tersebut masih 

 berfungsi dan bernilai; atau  

4.2 tidak  berfungsi dan tidak bernilai mengikut justifikasi kejuruteraan, 

 perundangan dan/atau tidak ekonomik. 

 

 

5.0 PENGGUNAAN GARIS PANDUAN 
 

Garis panduan ini merupakan sebahagian daripada dokumen peringkat 

keempat yang perlu dipatuhi dalam pengurusan aset kerajaan. 

 
5.1 Garis panduan ini hendaklah dirujuk bersama Pekeliling 

Perbendaharaan Bil. 5 Tahun 2007: Tatacara Pengurusan Aset Alih 

(TPA) Kerajaan, Bab E – Pelupusan. 
 
 
6.0 DEFINISI 

 

“Komponen Binaan”- Apa-apa komponen / sisa binaan daripada aset tak 

alih yang masih berfungsi dan bernilai; atau ianya boleh juga ditakrifkan 

sebagai apa-apa komponen / sisa binaan daripada aset tak alih yang tidak 

berfungsi dan tidak bernilai mengikut justifikasi kejuruteraan, perundangan 

dan/atau tidak ekonomik seperti sistem / peralatan mekanikal, elektrikal, 

senibina, sivil, utiliti dan lain-lain. 

“Musnah” - Kaedah pelupusan/penghapusan melalui menanam, membakar, 

menghancur, melebur,  membenam  dan  seumpamanya  sehingga  bertukar  

keadaan  fizikal  asalnya. 

 

“Pindahan” – Aset  yang  dipindahkan  status  hak  milik dan  kawalannya 

daripada satu  agensi kepada agensi yang lain. 

 

“Hadiah” - Aset  yang  diserah  milik secara  percuma kepada  atau  daripada  

pihak  lain. 

 

 

7.0 JUSTIFIKASI PELUPUSAN 
 
Komponen binaan daripada aset tak alih dilupus berdasarkan kepada justifikasi 

berikut : 

 

(a) Tidak ekonomi untuk digunakan/dibaiki; 

(b) Sangat usang dan tidak boleh digunakan lagi; 

(c) Gagal mencapai tahap perkhidmatan dan fungsi yang ditetapkan; 

(d) Melebihi keperluan; 

(e) Perubahan teknologi; 

(f) Rosak dan  tiada alat ganti; 

(g) Luput tempoh semasa penggunaan ; 

(h) Pembekal tidak lagi memberi khidmat sokongan; 

(i) Tidak lagi diperlukan oleh jabatan; dan 

(j) Pengesyoran selepas pemeriksaan keadaan dan prestasi aset 

 

8.0 KUASA MELULUS 
 
Had Kuasa untuk meluluskan pelupusan komponen binaan berdasarkan nilai 

perolehan asal adalah berpandukan kepada Warta Kerajaan Seri Paduka Baginda, 

Jilid 53 No.16, Akta Perwakilan Kuasa 1956 bertarikh 6 Ogos 2009 seperti Jadual 1.  

Jadual 1 : Had Kuasa untuk meluluskan pelupusan komponen binaan 

 

Peringkat Pegawai Keterangan 

(i) Kementerian 

	  

Rujuk Lampiran 5 

(Jadual A – Warta 

Kerajaan Seri Paduka 

Baginda, Jilid 53 No. 

16, Akta Perwakilan 

Kuasa 1956 bertarikh 

6 hb. Ogos 2009 

 

 

 

 

 

 

Tidak lebih daripada Ringgit Malaysia Dua 

Ratus Ribu (RM200,000.00) bagi tiap – tiap 

barang individu dan tidak lebih daripada Ringgit 

Malaysia Satu Juta (RM1,000,000.00) bagi nilai 

agregatnya untuk semua kaedah pelupusan 

(ii) Jabatan 

 

(a)Ibu Pejabat 

 

 

 

 

(b)Bahagian 

 

 

 

 

(c)Negeri 

 

 

Tidak lebih daripada Ringgit Malaysia Lima 

Puluh Ribu (RM50,000.00) bagi tiap – tiap 

barang individu dan tidak lebih daripada Ringgit 

Malaysia Lima Ratus Ribu (RM500,000.00) bagi 

nilai agregatnya untuk semua kaedah 

pelupusan. 

 

Tidak lebih daripada Ringgit Malaysia Dua 

Puluh Lima Ribu (RM25,000.00) bagi tiap – tiap 

barang individu dan tidak lebih daripada Ringgit 

Malaysia Lima Ratus Ribu  (RM500,000.00) 

bagi nilai agregatnya untuk semua kaedah 

pelupusan. 

Tidak lebih daripada Ringgit Malaysia Sepuluh 

Ribu  (RM10,000.00) bagi tiap – tiap barang 

individu dan tidak lebih daripada Ringgit 

Malaysia Satu Ratus Ribu (RM100,000.00) bagi 

nilai agregatnya untuk semua kaedah 

pelupusan. 

9.0 PERANAN DAN TANGGUNGJAWAB 
  

   Unit   Pengurusan  Aset  di Kementerian / Jabatan  adalah  bertanggungjawab      

   sebagai  Urusetia Pelupusan dan peranannya adalah seperti  berikut: 

 

9.1  Urusetia Pelupusan 
 

(a) Mengurus pelantikan Ahli Lembaga Pemeriksa; 

(b) Mendapatkan Perakuan Pelupusan; 

(c) Mendapatkan Laporan Lembaga Pemeriksa; 

(d) Menyemak  dan memastikan permohonan pelupusan lengkap dan  teratur; 

(e) Mengemukakan permohonan pelupusan kepada Kuasa Melulus iaitu :- 

(i) Perbendaharaan melalui Pegawai Pengawal; dan 

(ii) Pegawai Pengawal atau pegawai-pegawai yang diwakilkan kuasa. 

(f) Memaklumkan kelulusan kepada Jabatan untuk tindakan; 

(g) Memohon pelanjutan tempoh pelupusan; 

(h) Memohon kelulusan meminda kaedah pelupusan; 

(i) Melantik dua (2) orang saksi yang terdiri daripada sekurang-kurangnya 

Pegawai Kumpulan Sokongan I bagi pelupusan melalui kaedah pemusnahan; 

(j) Mendapatkan Sijil Penyaksian Pemusnahan Komponen Binaan.  

(k) Memperolehi Sijil Pelupusan Komponen Binaan bagi semua pelupusan yang 

telah dilaksanakan; dan 

(l) Menghantar Sijil Pelupusan Komponen Binaan kepada Kuasa Melulus. 

 

9.2 Lembaga Pemeriksa 
 

Perlantikan Lembaga Pemeriksa Pelupusan Komponen Binaan; 

 

(a) Pegawai Pengawal Kementerian/Jabatan perlu melantik Lembaga 

Pemeriksa bagi melaksanakan pemeriksaan ke atas komponen binaan 

yang hendak dilupuskan. 

(b) Lembaga Pemeriksa dilantik dari masa ke semasa berdasarkan 

keperluan pelupusan komponen binaan. Keanggotaan Lembaga  

Pemeriksa hendaklah terdiri daripada : 

(i) Minimum dua (2) orang wakil daripada Jabatan Teknikal yang 

terdiri daripada pegawai yang mempunyai kepakaran 

memeriksa komponen binaan yang berkaitan; dan 

(ii) Seorang wakil agensi yang terdiri daripada pegawai Kumpulan 

Pengurusan & Profesional dan Kumpulan Sokongan I atau yang 

setaraf yang tidak terlibat dalam pengurusan komponen binaan 

berkenaan. 

 

Tugas-tugas Lembaga Pemeriksa Pelupusan Komponen Binaan; 

 

(a) Menilai, mengesah, menyedia dan mengemukakan Laporan Verifikasi 

dan Perakuan Pelupusan Komponen Binaan kepada Unit Pengurusan 

Fasiliti (Borang JKR.PATA.F10/2 – Dokumen TPATA); 

(b) Memeriksa komponen binaan dan rekod yang berkaitan dalam tempoh 

satu (1) bulan daripada tarikh diarahkan oleh Unit Pengurusan Fasiliti; 

(c) Memastikan segala maklumat sulit dan rahsia berkenaan pelupusan 

komponen binaan telah dikeluarkan; dan 

(d) Mengesyorkan kaedah pelupusan yang sesuai. 

 

 

10.0 TEMPOH TINDAKAN PELUPUSAN  
 

           Tindakan pelupusan mengikut kaedah yang diluluskan hendaklah 

dilaksanakan  dalam   tempoh  dua  (2)  tahun dari tarikh  surat  kelulusan.           

Sekiranya kerja pelupusan tidak dapat dilaksanakan dalam tempoh tersebut           

maka pihak pelaksana hendaklah memaklumkan kepada pihak yang           

memantau kerja-kerja tersebut untuk tindakan lanjut.  

 

 



	  

Jabatan	  Kerja	  Raya	  Malaysia	  |	  Garis	  Panduan	  Pelupusan	  Komponen	  Binaan	  	   9	  

	  

 

11.0 KAEDAH PELUPUSAN 
 

Dalam urusan pelupusan aset, kriteria pulangan hasil hendaklah sentiasa 

diberi perhatian. Bagi mencapai tujuan ini, Kuasa Melulus boleh menetapkan 

kaedah pelupusan yang sesuai dan paling menguntungkan Kerajaan. Kaedah 

pelupusan adalah seperti berikut: 

 

(i) Musnah secara ditanam/dibakar/dibuang/ditenggelam (Lampiran 1) 

 

(ii) Hadiah/Pindahan (Lampiran 2) 

 

(iii)      Jualan secara  tender/sebut harga/lelong (Lampiran 3) 

 

Kaedah-kaedah di atas hendaklah berpandukan kepada Pekeliling 

Perbendaharaan Bil. 5 Tahun 2007;  Tatacara  Pengurusan Aset  Alih (TPA) 

Kerajaan, Bab  E – Pelupusan.  

 

 

12.0 PENUTUP 
 
Berpandukan kepada garis panduan ini, pelupusan komponen binaan akan 

dapat dilaksanakan dengan cekap, sistematik dan seragam. 

 

Walau bagaimanapun garis panduan ini bukanlah bersifat mutlak,  ianya boleh 

ditambah baik dari masa ke semasa berdasarkan keadaaan semasa dan 

perkembangan teknologi terkini. 

13.0 RUJUKAN 

•  Manual Pengurusan Aset  Menyeluruh Kerajaan (MPAM) ; 

• Tatacara Pengurusan Aset Tak Alih (TPATA) Kerajaan,Bab G - Pelupusan 

Aset; 

• Pekeliling Perbendaharaan Bil. 5 Tahun 2007:  Tatacara  Pengurusan Aset  

Alih (TPA) Kerajaan, Bab  E - Pelupusan; dan 

• Warta Kerajaan Jilid 53 No.16 Bertarikh 6 hb Ogos 2009. 

 

 

14.0 LAMPIRAN  
 

• Lampiran 1 - Carta Alir Pelupusan Komponen Binaan (Kaedah Musnah)  

• Lampiran 2 - Carta Alir Pelupusan Komponen Binaan (Hadiah/Pindahan) 

• Lampiran 3 - Carta Alir Pelupusan Komponen Binaan (Jualan) 

• Lampiran 4 - Senarai Komponen Binaan Yang Hendak Dilupuskan 

• Lampiran 5 - Warta Kerajaan Jilid 53 No.16 Bertarikh 6 hb Ogos 2009 



	  

         LAMPIRAN 1  

CARTA ALIRAN PELUPUSAN KOMPONEN BINAAN -  KAEDAH MUSNAH

TINDAKANCARTA ALIRAN RUJUKAN/ LAMPIRAN

2

1

4

5

6

3 Dapatkan kelulusan tempat pemusnahan 
berkenaan

Pengesahan pemusnahan
POF (Dalaman) / Pasukan Pelaksana 

(Luaran)

Terima arahan/keputusan kaedah 
melupus secara musnah 

POF

M TMula Tamat

T

Kenalpasti komponen binaan
POF 

POF / PTF yang bertanggungjawab

Laksanakan pemusnahan (ditanam/
dibuang/dibakar/ditenggelam)

POF 

Kemaskini pangkalan data POF

·∙ 	   Arahan Perbendaharaan / Pekeliling 
Perbendaharaan yang berkuat kuasa

·∙ 	   Arahan Jabatan yang berkaitan

·∙ 	   JKR.PATA.F10/4

·∙ 	   Pihak Berkuasa Tempatan (PBT) / Jabatan 
Alam Sekitar / Jabatan Laut / Lain-lain

M

·∙ 	   Carta Prosedur G4  Aktiviti 4

·∙ 	   mySPATA

·∙ 	   JKR.PATA.F10/5

 

 



	  

LAMPIRAN 2  
 

CARTA ALIRAN PELUPUSAN KOMPONEN BINAAN -  
HADIAH/PINDAHAN

RUJUKAN/ LAMPIRANTINDAKANCARTA ALIRAN

Sediakan Surat Akuan Penerimaan 

·∙ 	   Arahan Perbendaharaan / Pekeliling 
Perbendaharaan yang berkuat kuasa

·∙ 	   Arahan Jabatan yang berkaitan

2

POF

POF 

Tetapkan jadual penyerahan 

Tanggalkan atau keluarkan komponen 
binaan dan kumpul di tempat yang sesuai 

dan selamat

·∙ 	   Kembali Carta Prosedur G4 Aktiviti 6

1

Kenalpasti komponen binaan

T

·∙ 	   Rujuk Lampiran 4

POF 

Senaraikan komponen binaan 

POF

5

6

M TMula Tamat

POF 

Terima arahan/keputusan kaedah 
melupus secara  hadiah/pindahan 

3

POF

4

M

·∙ 	   Carta Prosedur G4 Aktiviti 4

 

 



	  

LAMPIRAN 3 
 

CARTA ALIRAN PELUPUSAN KOMPONEN BINAAN - JUALAN

RUJUKAN/ LAMPIRANTINDAKANCARTA ALIRAN

3

Sediakan Surat Akuan Penerimaan atau 
resit jualan

Tetapkan jadual penyerahan POF

T

·∙ 	   Arahan Perbendaharaan / Pekeliling 
Perbendaharaan yang berkuat kuasa

·∙ 	   Arahan Jabatan yang berkaitan

M TMula Tamat

POF 

2

1

POF 4

POF 

M

Terima arahan/keputusan kaedah 
melupus secara jualan

Tender / Sebut harga / Lelong

·∙ 	   Carta Prosedur G4  Aktiviti 4

·∙ 	   Kembali Carta Prosedur G4 Aktiviti 6

 

 



	  

LAMPIRAN 4 

 

Senarai Komponen Binaan Yang Hendak Dilupuskan. 

 

Bil. Komponen Kuantiti Catatan 

 

 

 

 

 

 

 

 

 

 

 

 

 

 

 

 

 

 

 

 

 

 

   

 

Disediakan :                                                       Disahkan : 

 

………………………                                        ……………………..                



	  

LAMPIRAN 5 

 



	  

 



	  

 



	  

 

 



	  

 

 



	  

 

 



	  

 

 



	  

 

 
 


